
Chweched Fframwaith Safonau Llyfrgelloedd Cyhoeddus 

Cymru: Gwynedd 
 

Adroddiad Asesu Blynyddol 2022/2023 

Lluniwyd yr adroddiad hwn ar sail yr wybodaeth a ddarparwyd yn y datganiad 

blynyddol, yr astudiaethau achos a’r adroddiad naratif a gyflwynwyd gan Wynedd i 

Is-adran Diwylliant Llywodraeth Cymru. 

1. Crynodeb gweithredol 
 

Gwnaeth Gwynedd gyflawni’r 12 hawl graidd yn llawn. O'r 10 o ddangosyddion 

ansawdd sydd â thargedau, gwnaeth Gwynedd gyflawni wyth yn llawn a dau yn 

rhannol. 

Mae Gwasanaeth Llyfrgelloedd Gwynedd yn perfformio'n dda mewn sawl maes, gan 
gynnwys benthycwyr gweithredol, caffael a benthyciadau, yn benodol deunyddiau 
Cymraeg a llyfrau i oedolion. Mae'r gwasanaeth yn amlwg wedi ymrwymo i 
hyrwyddo'r iaith Gymraeg a diwylliant Cymru drwy ei adnoddau a'i weithgareddau, ac 
mae ei ddarpariaeth yn arbennig o gryf yn y maes hwn. Yn ogystal, mae Gwynedd 
yn cymryd rhan mewn nifer o weithgareddau arloesol, gan gynnwys creu Llyfrgell 
Pethau. Mae yna rai bylchau yn y data a ddarparwyd yn natganiad Gwynedd yn ei 
ddatganiad. Bydd darparu set lawnach o ddata yn y blynyddoedd sydd i ddod, gan 
gynnwys arolygon defnyddwyr oedolion a phlant llawn yn ystod y cylch tair blynedd 
sydd yn y canllawiau, yn helpu i lunio asesiad mwy cynhwysfawr o berfformiad 
Gwynedd. 

 

• Mae defnyddwyr yn rhoi sgôr uchel i’r hyfforddiant a ddarperir; dywedodd 

100% o fynychwyr sesiynau hyfforddi fod yr hyfforddiant wedi eu helpu i 

gyflawni eu nodau (DA5). 

• Mae’r gwasanaeth uwchlaw’r lefel ganolrif yng Nghymru ar gyfer rhith-

ymweliadau benthycwyr gweithredol fesul pen (DA8). 

• Mae’r gwasanaeth yn perfformio’n gryf o ran benthyciadau; mae yn y chwartel 

uchaf o awdurdodau llyfrgelloedd ar gyfer benthyciadau llyfrau oedolion fesul 

pen ac uwchlaw’r canolrif ar gyfer benthyciadau ac e-fenthyciadau llyfrau 

plant fesul pen (DA8). 

• Mae Gwynedd yn cyrraedd y targed ar gyfer gwariant caffael fesul pen ac 

mae yn y chwartel uchaf o awdurdodau llyfrgelloedd ar gyfer y mesur hwn 

(DA9).  

• Caiff y stoc Gymraeg ei defnyddio’n helaeth; benthyciadau fesul pen o 

siaradwyr Cymraeg yn y chwartel uchaf o awdurdodau llyfrgelloedd (DA10). 
 

2. Perfformiad yn erbyn y safonau 
 

Mae'r fframwaith safonau yn cynnwys hawliau craidd, dangosyddion ansawdd â 
thargedau, dangosyddion ansawdd â meincnodau a mesurau effaith. Mae Adran 2 
yn crynhoi'r llwyddiannau yn erbyn y meysydd hyn. Darperir adroddiad naratif o 
berfformiad yr awdurdod yn Adran 3. 

2.1. Hawliadau craidd 
 

Nododd Gwynedd ei fod wedi bodloni pob un o'r 12 Hawl Craidd yn llawn drwy 
hunanasesiad, gan ddarparu sylwebaeth fanwl a defnyddiol yn y datganiad ar bob 
maes dan sylw. Cytunodd yr asesydd annibynnol â'r hunanasesiad. 
 

2.2. Dangosyddion ansawdd â thargedau 
 

Mae 16 o ddangosyddion ansawdd (DA) yn y fframwaith, ac mae 10 ohonynt yn 
cynnwys targedau. O’r rhain, mae Gwynedd yn cyflawni wyth yn llawn, a dau yn 
rhannol. 

Dangosydd Ansawdd  Cyflawni?  

DA 3 Cefnogaeth ar gyfer datblygiad unigol: 
 Cyflawni'n 

llawn 

a) Cymorth TGCh  √  

b) Hyfforddiant sgiliau a llythrennedd gwybodaeth √  

c) Cymorth e-lywodraeth  √  

d) Datblygu darllenwyr √  

DA 4 (a) Cefnogaeth ar gyfer iechyd a llesiant 
 Cyflawni'n 

llawn 

i) Cynllun Presgripsiwn Llyfrau Cymru √  

ii) Cynllun Llyfrau Llesol √  

iii) Casgliad penodol ar iechyd a lles √  

iv) Gwybodaeth am ffyrdd iach o fyw ac 
ymddygiad iach 

√  

v) Cyfeirio at wasanaethau iechyd a lles √  

DA 6 pob man gwasanaeth sefydlog yn cynnig 

digwyddiadau/gweithgareddau i ddefnyddwyr sydd â 

gofynion arbennig 

√ Cyflawni'n 

llawn 

DA 7 Lleoliad mannau gwasanaeth  
√ Cyflawni'n 

llawn 

DA 9 Deunydd darllen cyfoes a phriodol 
 Cyflawni'n 

llawn 

Caffael fesul pen √  

neu Wariant ar ddeunyddiau fesul pen  √  

DA 10 Adnoddau yn Gymraeg 
 Cyflawni'n 

llawn 

% y gyllideb deunyddiau wedi’i wario ar y 
ddeunyddiau Cymraeg 

√  

neu Wariant ar y Gymraeg fesul pen  -  

DA 11 Mynediad ar-lein: 
 Cyflawni'n 

llawn 

      a) i) Mynediad cyhoeddus i’r Rhyngrwyd √  

ii) Darparu Wi-Fi √  

DA 12 Cyflenwi ceisiadau 
 Cyflawni’n 

rhannol 

a) % y ceisiadau wedi’u cyflenwi o fewn 7 diwrnod x  

b) % y ceisiadau wedi’u cyflenwi o fewn 15 
diwrnod 

√  

Dangosydd Ansawdd  Cyflawni?  

DA 13 Lefelau staffio a chymwysterau:  
 Cyflawni’n 

rhannol 

i) Staff fesul pen x  

ii) Staff cymwysedig fesul pen  x  

iii) Cymwysterau/hyfforddiant pennaeth y 
gwasanaeth 

√  

iv) Canran DPP Heb ei 

darparu 

 

DA 16 Oriau agor fesul pen 
√ Cyflawni'n 

llawn 

 

2.3.  Mesur effaith 
 

Mae’r fframwaith yn cynnwys tri dangosydd sydd wedi anelu at asesu’r effaith y mae 

defnyddio’r gwasanaeth llyfrgell yn ei chael ar fywydau pobl. Nid oes targedau i’r 

dangosyddion hyn, a dim ond unwaith yn ystod cyfnod tair blynedd gyntaf y 

fframwaith (2017-20) roedd gofyn i awdurdodau gynnal arolygon defnyddwyr ar gyfer 

Dangosyddion Ansawdd 1. Mae’r ffigyrau crynhoi (isaf, canolrif ac uchaf) yn seiliedig 

ar yr awdurdodau hynny sy’n darparu data yn y datganiad 2022-23. Mae’r safleoedd 

yn adlewyrchu nifer yr ymatebwyr, ac 1 yw’r awdurdod sydd â’r sgôr uchaf. Fodd 

bynnag, mae’n bwysig cofio bod rhai awdurdodau wedi cynnal arolygon ers 2020, tra 

bod eraill yn cofnodi data arolygon ers cyn pandemig Covid. Felly, mae rhai 

ymatebion yn adlewyrchu’r sefyllfa sawl blwyddyn yn ôl, tra bod eraill o bosibl wedi’u 

heffeithio gan amhariad yn ystod cyfnod y pandemig. O ganlyniad, mae cyfyngiadau 

i ba raddau y gellid ystyried cymharu’r data hyn. 

Cwblhaodd Gwynedd ei arolwg defnyddwyr sy’n oedolion (gan roi ymatebion i nifer o 

gwestiynau cyfyngedig) yn 2022-23. Ni ddarperir unrhyw wybodaeth yn ymwneud ag 

arolwg defnyddwyr sy’n blant. 

Dangosyddion perfformiad  Safle Isaf Canolrif Uchaf 

DA 1 Gwneud gwahaniaeth      

b) % y plant sy'n meddwl bod y llyfrgell yn eu helpu i 

ddysgu a chael gwybod pethau:  

Heb ei 
darparu 

- 58% 90% 98% 

e) % yr oedolion sy'n credu bod y llyfrgell wedi 

gwneud gwahaniaeth i'w bywydau: 

Heb ei 
darparu 

- 41% 86.5% 96% 

DA 5 b) % o fynychwyr sesiynau hyfforddi a ddywedodd 

fod yr hyfforddiant wedi'u helpu i gyflawni eu nodau. 
100% =1/17 82% 96% 100% 

 
Gofynnir i awdurdodau hefyd gyflwyno datganiad effaith yn disgrifio’r effaith y mae’r 

gwasanaeth llyfrgell wedi’i gael ar unigolyn neu grŵp o unigolion yn ystod y 

flwyddyn. Darparodd Gwynedd ddatganiad effaith ar y rôl y mae’r gwasanaeth yn ei 

chwarae wrth hyrwyddo ymwybyddiaeth o ddiwylliant Cymru a defnyddio’r Gymraeg, 

er mwyn cefnogi ac adlewyrchu hunaniaeth a diwylliant cenedlaethol. Yn ogystal â 

gweithio gyda Phrifysgol Bangor i’w galluogi i redeg cyrsiau Dysgu Cymraeg yn 

adeiladau Llyfrgelloedd Gwynedd am ddim, mae’r gwasanaeth llyfrgelloedd yn 

cefnogi dysgwyr Cymraeg drwy sefydlu grŵp trafod anffurfiol i ymarfer sgwrsio yn 

Gymraeg. Yn 2022/23, mewn ymgynghoriad â chydlynydd tiwtoriaid Cymraeg i 



Adroddiad Asesu Blynyddol 2022/2023 4  Gwynedd 

Oedolion Prifysgol Bangor, datblygwyd cynllun ‘Paned a Chlonc’ yn Llyfrgelloedd 

Abermaw, Cricieth a Chaernarfon. Mae’r sesiynau ‘Paned a Chlonc’ yn Llyfrgell 

Cricieth wedi’u hanelu’n bennaf at ddysgwyr (lefel Sylfaenol ymlaen). Mae tua saith 

aelod i’r grŵp, y mae’r rhan fwyaf ohonynt yn mynychu'n rheolaidd. Mae’r sesiynau’n 

ymdrin ag ystod o wahanol bynciau a chynnwys, gan gynnwys straeon a cherddi, ac 

yn pwysleisio’r defnydd o adnoddau printiedig a digidol o’r llyfrgell. Roedd adborth 

cadarnhaol gan un aelod o’r grŵp yn cynnwys: “Mae’r sesiwn yn anffurfiol ac yn 

hamddenol, sy’n annog pob un ohonom i gymryd rhan a rhoi cynnig arni, hyd yn oed 

os ydym yn ansicr”.  
 

2.4.    Dangosyddion a meincnodau ansawdd 
  

Nid oes targedau i’r dangosyddion sy’n weddill, ond maent yn galluogi 

gwasanaethau fonitro a meincnodi eu perfformiad dros amser, a chymharu ag 

awdurdodau eraill. Mae’r tabl canlynol yn crynhoi safle Gwynedd ar gyfer 2022-23. 

Mae’r safleoedd wedi’u rhoi allan o 22, lle 1 yw’r uchaf a 22 yw’r awdurdod sydd â’r 

sgôr isaf, oni nodir yn wahanol. Mae dangosyddion sydd â llai na 22 awdurdod wedi 

cyflenwi data ar eu cyfer yn ddangosyddion lle nad oedd yr elfennau data perthnasol 

ar gael i rai awdurdodau. Caiff dangosyddion 'fesul pen' eu cyfrifo fesul 1,000 o'r 

boblogaeth oni nodir fel arall. 

Dangosyddion perfformiad  Safle Isaf Canolrif Uchaf 

DA 1 Gwneud gwahaniaeth      

a) % yr oedolion sy'n credu bod defnyddio'r 
llyfrgell wedi'u helpu i ddatblygu sgiliau 
newydd 

Heb ei 
darparu 

- 24% 69.5% 90% 

c) iechyd a lles 
Heb ei 
ddarparu 

- 35% 66.5% 94% 

d) yn lle diogel a chroesawgar 
Heb ei 
ddarparu 

- 93% 97% 100% 

DA 2 Bodlonrwydd cwsmeriaid      

a) dewis 'da iawn' neu 'da' o lyfrau  
Heb ei 
ddarparu 

- 80% 91% 99% 

b) gofal cwsmeriaid 'da iawn' neu 'da' 98% =9/17 92% 98% 100% 

c) cyfleusterau TG 'da iawn' neu 'da'  
Heb eu 
darparu 

- 65% 86% 99% 

d) 'da iawn' neu 'da' yn gyffredinol 98% =5/17 94% 98% 100% 

e) sgôr allan o ddeg gan ddefnyddwyr 16 
oed ac iau  

Heb ei 
darparu 

- 8.0 9.3 9.7 

DA 5 Hyfforddiant i ddefnyddwyr      

a) mynychwyr fesul pen  2 =19/22 1 10.5 222 

c) hyfforddiant anffurfiol fesul pen 
Heb ei 
ddarparu 

- 5 131 424 

DA 6 Mynychwyr mewn digwyddiadau fesul 
pen  

64 21/22 13 165 559 

DA 8 Defnyddio’r llyfrgell      

a) ymweliadau fesul pen 
Heb eu 
darparu 

- 781 2,106 4,814 

b) rhith-ymweliadau fesul pen 872 7/22 124 537.5 7,979 

c) benthycwyr gweithredol fesul pen 143 3/22 43 106.5 167 

DA 10 Benthyciadau Cymraeg fesul pen 461 2/22 13 53 864 

Dangosyddion perfformiad  Safle Isaf Canolrif Uchaf 

DA 11 Mynediad ar-lein      

a) Cyfrifiaduron fesul 10,000 7.52 13/22 3.32 7.99 16.99 

b) % yr amser sydd ar gael i’w defnyddio 
gan y cyhoedd 

Heb ei 
darparu 

- 7% 11% 77% 

DA 13 Lefelau staffio a chymwysterau1      

(v) a) cyfanswm gwirfoddolwyr 0 - 0 8 256 

b) oriau gwirfoddolwyr 0 - 0 583.5 14,014 

DA 14 Gwariant gweithredol      

a) cyfanswm gwariant fesul pen £19,150 2/21 £6,726 £11,476 £27,330 

b) % ar staff, 46% 21/21 46% 64% 78%  

% ar adnoddau gwybodaeth 12% =9/21 5% 12% 21%  

% ar offer ac adeiladau 7% =5/21 1% 3% 29%  

% ar gostau gweithredol eraill; 35% 1/21 1% 15% 35%  

c) cyfanswm gwariant fesul pen £145 11/21 -£479 £145 £2,865 

DA 15 Cost net am bob ymweliad2 
Heb ei 
darparu 3 

- £0.41  £2.76  £6.22  

DA 16 Oriau agor4      

(iii) a) % oriau cau mannau gwasanaeth 
sefydlog yn annisgwyl 

Heb eu 
darparu 

- 0% 0.07% 0.95% 

b) % arosfannau'r llyfrgell deithiol / danfon 
i’r cartref a fethwyd  

Heb eu 
darparu 

- 0% 0% 3.74% 

 

3. Dadansoddi perfformiad 
 

Gellir rhannu’r hawliau craidd a’r dangosyddion ansawdd yn bedwar maes allweddol. 
Mae’r adran hon yr adroddiad yn amlinellu perfformiad yn y meysydd hyn. 
 

3.1. Diwallu anghenion cwsmeriaid (DA 1-5) 
 

Nododd Gwynedd fod pum ymarfer arolwg boddhad wedi'u cynnal yn 2022-2023, er 

mai dim ond dau o'r Dangosyddion Bodlonrwydd Cwsmeriaid (DA2) oedd y rhain yn 

eu cynnwys. Ar gyfer gofal cwsmer a boddhad cyffredinol, mae Gwynedd yn 

perfformio ar y lefel ganolrif. Nid oes unrhyw ddata ar gael mewn perthynas â 

Gwneud Gwahaniaeth (DA1). Mae'r gwasanaeth yn cyrraedd y targedau ar gyfer 

Cymorth ar gyfer datblygiad unigol (DA3) ac iechyd a llesiant (DA4) yn llawn. Mae 

enghreifftiau o ddisgrifiad cynhwysfawr Gwynedd o gefnogaeth iechyd a llesiant yn 

cynnwys: y cynnig Croeso Cynnes, a ddatblygwyd mewn ymateb i’r argyfwng costau 

byw; partneriaeth gyda Grŵp Llandrillo Menai i gynnal sesiynau Myfyrdod / 

Meddwlgarwch yn Llyfrgell Caernarfon; gardd lesiant newydd yn Llyfrgell Dyffryn 

Ogwen; a chynllun Peilot Amser Stori Booktrust Cymru sy'n ceisio cyrraedd 

teuluoedd anodd eu cyrraedd. 

 
1 Yn dilyn trafodaeth gyda’r grŵp adolygu cymheiriaid penderfynwyd peidio â chynnwys safleoedd ar gyfer gwirfoddolwyr 

gan fod goblygiadau niferoedd gwirfoddolwyr yn amwys. 
2 Mae'r safleoedd yma wedi'u troi i'r gwrthwyneb, felly 1 yw'r awdurdod â'r sgôr isaf (yr awdurdod sy'n perfformio orau). 
3 Darparodd Gwynedd ffigwr ar gyfer cost fesul ymweliad ar-lein, ond gan nad oedd ymweliadau corfforol, ni ellir cymharu 

hyn â gwasanaethau eraill. 
4 Mae'r safleoedd yma wedi'u troi i'r gwrthwyneb, felly 1 yw'r awdurdod â'r sgôr isaf (yr awdurdod sy'n perfformio orau). 

Mae Gwynedd islaw'r canolrif ar gyfer presenoldeb hyfforddiant defnyddwyr (er y 

nodir na chynhwysir sesiynau trydydd parti a gynhelir mewn llyfrgelloedd) ac ni 

ddarperir data ar gyfer hyfforddiant anffurfiol. Mae'r gwasanaeth yn y chwartel uchaf 

o awdurdodau llyfrgelloedd Cymru ar gyfer y ganran o fynychwyr sesiynau hyfforddi 

a ddywedodd fod yr hyfforddiant wedi eu helpu i gyflawni eu nodau (DA5). 

3.2. Mynediad a defnydd (DA 6-8) 
 

Ymhlith y digwyddiadau a'r gweithgareddau a gynigir y mae Lego BricQ; sesiynau 

Mama G; Cawl a Chrefft; a Phaned a Chlonc i'r rhai sy'n dysgu Cymraeg. Fodd 

bynnag, mae presenoldeb digwyddiadau fesul pen yng Ngwynedd yn y chwartel isaf 

o awdurdodau llyfrgelloedd (DA6). Nid oes unrhyw wybodaeth ar gael am 

ymweliadau fesul pen. Fodd bynnag, mae’r gwasanaeth uwchlaw’r lefel ganolrif yng 

Nghymru ar gyfer rhith-ymweliadau benthycwyr gweithredol fesul pen (DA18). At 

hynny, mae’r gwasanaeth yn y chwartel uchaf o awdurdodau llyfrgelloedd ar gyfer 

benthyciadau llyfrau oedolion fesul pen, ac uwchlaw’r canolrif ar gyfer benthyciadau 

ac e-fenthyciadau llyfrau plant fesul pen. Yn ogystal â mathau mwy confensiynol o 

fenthyciadau, mae Gwynedd wedi trawsnewid gofod mewnol Llyfrgell Pen-y-groes, 

gan greu cornel VR, ynghyd â gofod ar gyfer prosiect Pethau (Llyfrgell Pethau) ym 

Mhen-y-groes a Bethesda, lle bydd y gwasanaeth yn gweithio gyda Benthyg i 

ddarparu gwasanaeth benthyca eitemau bob dydd i leihau gwastraff a chostau byw. 
 

3.3. Cyfleusterau a gwasanaethau (DA 9-12) 
  

Mae Gwynedd yn cyrraedd y targed ar gyfer gwariant caffael fesul pen ac mae yn y 

chwartel uchaf o awdurdodau llyfrgelloedd ar gyfer y mesur hwn (DA9). Mae hefyd 

yn cyrraedd y targed ar gyfer canran y gyllideb deunyddiau a ddyrennir i adnoddau 

Cymraeg yn ddidrafferth, ac mae benthyciadau fesul pen o siaradwyr Cymraeg yn y 

chwartel uchaf o awdurdodau llyfrgelloedd (DA10). Mae Gwynedd yn is na'r canolrif 

ar gyfer cyfrifiaduron personol fesul pen, ond ni ddarperir data ar yr amser sydd ar 

gael i’w ddefnyddio (DA11) felly nid oes modd gwneud sylw ar lefelau’r galw. Mae'r 

gwasanaeth wrthi’n newid i system rheoli cyfrifiaduron personol newydd felly dylai'r 

data hyn fod ar gael yn y dyfodol. Ni chyrhaeddir y targed 7 diwrnod ar gyfer cyflenwi 

ceisiadau, ond mae'r gwasanaeth yn cyflawni'r targed 15 diwrnod yn ddidrafferth 

(DA12). 
 

3.4. Arbenigedd a chapasiti (DA 13-16) 
  

Nid yw Gwynedd yn cyrraedd y targed ar gyfer staffio fesul pen, ac mae yn y 
chwartel uchaf o awdurdodau llyfrgelloedd ar gyfer y mesur hwn (DA13). Yn yr un 
modd, nid yw'n cyrraedd y targed ar gyfer staff cymwys fesul pen, er ei fod hefyd yn 
uwch na'r canolrif ar gyfer y mesur hwn. Mae gan Wynedd reolwr gweithredol 
cymwys, ond ni ddarperir data am ganran yr amser a dreulir gan staff ar ddatblygiad 
proffesiynol. Nid oes gwirfoddolwyr yn llyfrgelloedd Gwynedd. Mae Gwynedd yn 
cyrraedd y targed ar gyfer oriau agor, ond ni ddarperir data ar nifer y gwasanaethau 
sy’n cau’n annisgwyl (DA16). 
 

4. Cyd-destun strategol 

Fel rhan o'r datganiad, gofynnir i’r awdurdodau roi gwybod sut mae’r gwasanaeth 
llyfrgell yn cyfrannu at flaenoriaethau a nodau strategol ehangach Llywodraeth 
Cymru. Mae enghreifftiau o’r ffyrdd y mae Llyfrgelloedd Gwynedd yn cyfrannu at 
flaenoriaethau Llywodraeth leol a chenedlaethol, gan gynnwys Deddf Llesiant 
Cenedlaethau’r Dyfodol (Cymru) 2015, yn cynnwys y canlynol: 
 

• Sesiynau Cymorth Digidol unigol yn cael eu cynnig mewn llyfrgelloedd a 
gartref i gefnogi’r rhai sydd angen cymorth i ddefnyddio technoleg ddigidol 

• Symud i gerbydau trydan, a darparu gwasanaeth llyfrgell ar-alw am ddim i'r 
cartref 

• Darparu cyfleoedd i ddysgwyr Cymraeg elwa ar sesiynau fel ‘Paned a Chlonc’ 
i ymarfer eu Cymraeg 

• Cefnogi’r Gymraeg fel iaith yr aelwyd drwy annog rhannu rhigymau a 
chaneuon Cymraeg 

• Darparu benthyciad Llyfrgell Pethau sy’n atgyfnerthu blaenoriaethau 

Llywodraeth Cymru o ran ei Strategaeth Economi Gylchol. 
 

5. Cyfeiriad i’r dyfodol 
 

Gan adrodd ar gyfeiriad yr awdurdod i’r dyfodol a chynlluniau ar gyfer y gwasanaeth 
llyfrgell am y flwyddyn ganlynol, mae Gwynedd yn cyfeirio at ei Gynllun Llyfrgelloedd 
– Llyfrgelloedd Llawn Bywyd 2023-28, sy’n nodi gweledigaeth ar gyfer y pum 
mlynedd nesaf. Mae'r gwasanaeth llyfrgell wedi ymrwymo i ddatblygu'r nodau ym 
meysydd Darllen; Iechyd a Llesiant; yr Iaith Gymraeg a Diwylliant Cymru; a 
Gwybodaeth a Digidol. Bydd y gwasanaeth yn parhau i ddatblygu partneriaethau, yn 
benodol gyda'r Rhwydwaith Economi Gylchol a Grŵp Llandrillo Menai yng nghyd-
destun addysg gymunedol a'r Llyfrgell Pethau. Yn genedlaethol, bydd Gwynedd yn 
arwain ar gael System Rheoli Llyfrgelloedd ar gyfer Llyfrgelloedd Cymru a fydd yn 
gwella ansawdd a mynediad i adnoddau a gwasanaethau llyfrgell yn gyffredinol. 
 

6. Casgliad 
 

Mae Gwasanaeth Llyfrgelloedd Gwynedd yn perfformio'n dda mewn nifer o feysydd, 
gan gynnwys benthycwyr gweithredol, caffael a benthyciadau, yn benodol 
deunyddiau Cymraeg a llyfrau i oedolion. Mae'r gwasanaeth yn amlwg wedi’i 
ymrwymo i hyrwyddo'r iaith Gymraeg a diwylliant Cymru drwy ei adnoddau a'i 
weithgareddau, ac mae ei ddarpariaeth yn arbennig o gryf ymhlith awdurdodau 
llyfrgelloedd Cymru. Yn ogystal, mae Gwynedd yn cymryd rhan mewn nifer o 
weithgareddau arloesol, gan gynnwys creu Llyfrgell Pethau. Mae yna rai bylchau yn 
y data a ddarparwyd yn natganiad Gwynedd yn ei ddatganiad. Bydd darparu set 
lawnach o ddata yn y blynyddoedd sydd i ddod, gan gynnwys arolygon defnyddwyr 
oedolion a phlant llawn yn ystod y cylch tair blynedd sydd yn y canllawiau, yn helpu i 
lunio asesiad mwy cynhwysfawr o berfformiad Gwynedd. 
 


